
igvg 3 S.
এ বিকার ছাড়া কিছু নয়। পাকার এইটুকু বয়সে অনেক অস্থিরতা, অশাস্তি বিরোধ, অনেক খ্যাপামি অন্যায় আচরণ নতুবা অর্থহীন হয়ে যেত। পাকার জগতের কোনো ছেলে কমবেশি এ বিকার থেকে মুক্তি পায় না। কেউ মানিয়ে নেয়। আপস আর আত্মসমর্পণ, কারও বিকার চাপা থাকে অন্য জগতের সংস্পর্শে না আসায়, শাস্তশিষ্ট নিরীহ হয়ে থাকে নৈতিক আত্মপ্রবঞ্চনা আর দুমুখো জীবনের নিয়ম-অনিয়ম সব মেনে নিয়ে। শুধু পাকার মতো পেট ভরে যত খুশি দুধ-খাওয়া-জীবনীশক্তি শাসনের জাতীয় মুষড়ে না গিয়ে পরিণত হতে পারে তেজে, অবাধ বিচরণের অভিজ্ঞতায় তুলনামূলক বাস্তব বিচারবুদ্ধি, আর আদরে প্রশ্রয়ে গড়া একগুয়েমি থেকে হয় বিদ্রোহের সূত্রপাত, তাদের মধ্যেই উৎকট হয়ে প্রকাশ পায় এই ভাবগত বিকার।
যা চাই যেমন চাই তা-ই আমার পাওয়া চাই, সব কিছু গন্ডগোলের মূল তো শুধু এই আঁতুড় থেকে জীবন তাকে শিখিয়েছে অসম্ভব স্বপ্নপ্রকল্পনাও জীবনেরই অংশ, আকাশেব ওই চাদকে হাতে পাওয়া যায়। এ শিক্ষা যাতে বিভ্ৰাট না ঘটায় সে জন্য তাই দরকার হয় ছেলেমেয়ের গড়ে ওঠার এত নিয়ন্ত্রণ, এত নৈতিক শিক্ষাদীক্ষার সমারোহ। চোখের সামনে দেখা যায়। এ সব ছাড়াই চাষাভুসোর
স্বভাবতই চাদকে চেযে বসে হাতেব মুঠোয় কিন্তু ইতিমধ্যে শিখিয়ে পড়িয়ে নেওয়াও শুরু হয়ে গেছে তাদের শিক্ষা যে না পেয়েও পেয়েছি ভেবে কীভাবে নিজেকে ঠকাতে হয়। চাদ না পেয়ে তাই শুধু আসে হ৩াশা আর বিষাদ, শুধু বিবৰ্ণ হয়ে যেতে থাকে জীবনটা বাস্তব রঙের অভাবে, ব্যর্থতার বেদনাকে রাঙাতে খরচ হয়ে সাদাটে হয়ে যায সংকীর্ণ সীমাবদ্ধ জগৎটুকু। কিন্তু যে ছেলে মোটামুটি এড়িযে গেছে। ওই নিযন্ত্রণ আব্ব নৈতিক গড়নের প্রক্রিয়া, সে কেন মানবে চাদকে না-পাওযাব পরাজয়, জ্যোৎস্না দিয়ে ক্ষতিপূরণের ধাপ্পা ! স্বপ্নকে সে চেয়েই যাবে বাস্তব পাওয়ার মধ্যে তার জন্মগত দাবিব মতো, না পেযে বেড়েই যাবে তার রাগ অভিমানের জ্বালা, ভেঙে সে চুবমারি কবে দিতে চাইবে তার জগৎকে আঘাত হেনে হেনে।
কেন্দ্র সে নিজেই, সমালোচনা বিদ্রোহ। আর মুক্তি কামনাব। অন্য এক জগতে, বাস্তব জগতে মুক্তি খোঁজার মধ্যেও তাব আত্মগত অনেক বিবোধ।
এটা না হয় হল যে ভদ্র মানুষের প্রকাশ্য আব্ব অপ্রকাশ্য জীবনের উৎকট পার্থক্য, বাড়ি-ঘর আসবাব-পত্ৰ সাজ-পোশাক খাওয়া-দাওয়া আনন্দ-উৎসব সামাজিকতার রং আলো বৃপি শোভা বুদ্ধি ও মাধুর্যের শোভন সুন্দর উপস্থিত সমারোহের সঙ্গে সঙ্গে কদৰ্য কুৎসিত হিংসা দ্বেষ হীনতা দীনতা স্বার্থপরতা নির্মমতার সমাবেশ, সুখ শাস্তি হাসি আনন্দের আবরণের নীচে অতল গভীর দুঃখ বেদনা হতাশার অভিশাপ-সব কিছু মিলে তাকে তাডিযে নিয়ে গেল তাদের কাছে যাদের জীবনযাপনে বা হৃদয়মনে অন্দর-বাহির নেই। কিন্তু অন্দর-বাহির একাকার হওয়াটাই তো সব নয় তার কাছে, আত্মবিরোধিতা কম হলেই তো নোংরা নিঃস্ব বঞ্চিত ব্যাহত জীবন সুন্দর সার্থক জীবন হয়ে ওঠে না।
এ জগতে আশ্রয় আর ও জগতে মুক্তি, এর মধ্যে না আছে আশ্রয় না আছে মুক্তি। এ অমিলের সামঞ্জস্য খোঁজার মতো মারাত্মক কিছু নেই। এ জীবনে সীমাবদ্ধ হয়ে মনের খিদে আর ও জীবনে সীমাবদ্ধ হয়ে পেটের খিদে তবু সয়, ভরা পেটের মনের খিদে কী করে মেটাবে পেটের খিদেয় ভরা জীবনের মন । তাই, দুটাে জগৎ সে আত্মসাৎ করতে চায় তার চেতনায়। সযত্ন প্রসাধনে ও বেনারসির আবরণে গীেরাঙ্গী নতুন মামি আর তাড়ির নেশায় আলুথালু ছেড়া গামছার বেঙির টানাটানিতে নানা বিপৰ্যয় ঘটবেই। ব্রাহ্মাণ বৈষ্ণব খ্রিষ্টান সহজিয়ার মেশালে হবে ভাব রাজ্যের আবর্ত, পাক খাবে মাঝি চাষি কেরানি ব্যারিস্টার কামার চামারের মেয়ে-বউ থেকে বাজারের রহস্যময়ী বেশাকে ঘিরে, বছর ষোলো বয়স হতে হতে ।

		 এই পাতা শেষ সম্পাদিত হয়েছে ১০:৪৮টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

